JANUAR 2006

RETNINGSLINER FOR ØKONOMISK SOSIALHJELP
For sosialtenesta i: 

Fyresdal, Hjartdal, Kviteseid, Nissedal, Seljord, Tokke og Vinje kommune

Økonomisk sosialhjelp er ein subsidiær yting. Når alle andre aktuelle alternativ er prøvd, men ikkje strekker til, og når det ikkje finst rørleg formue, har den som ikkje kan skaffe til eiga livsopphald krav på økonomisk sosialhjelp. 

Det er eit vilkår at arbeidsføre søkjarar står tilmeldt arbeidskontoret som aktive  arbeidssøkjarar og tek imot anvist arbeid eller kurs og at søkjarar elles samarbeidar om tiltak som kan hjelpe dei over i ein totalt sett betre situasjon.

Søknader om økonomisk sosialhjelp skal handsamast individuelt

LIVSOPPHALD:

Statlege rettleiande satsar for livsopphald skal vere utgangspunkt for det skjønn som ligg til grunn for utmåling av stønad til livsopphald. Stønaden skal dekke utgifter til mat, klede/sko, helse/hygiene, fritid, andre daglegvarer, hushaldsartiklar, telefon, mediebruk og transport. 

Bukostnadar kjem i tillegg til rettleiande satsar for livsopphald.

Aleineforsørgjarar: 
For aleineforsørgjarar vert det rekna eit tillegg svarande til differansen mellom barnetrygda for eit barn og barnetrygda for to barn.

Heimebuande ungdom:

Ein sosialhjelpssøkjar reknast som heimebuande dersom han/ho bur i ein ikkje sjølvstendig bueining i bustaden og spisar dei fleste måltid hjå foreldra.

For heimebuande ungdom vert det gjeve stønad til: 

· personlege utgifter svarande til 50% av rettleiande sats for ein einsleg

· stønad til kost og losji etter rekning med inntil 50% av månadleg grunnbeløp.

NØDHJELP:
Nødhjelp vert gjeve for å avhjelpe ei akutt krise.

Ein søkjar er i ein nødhjelpssituasjon om han er heilt utan mat eller pengar til mat, heilt utan bustad eller står i fare for å miste denne om han ikkje får hjelp straks, ikkje har pengar til å kjøpe naudsynt medisin eller liknande.

Dag-satsen for nødhjelp (matpengar) utgjer for:

· Vaksne:
1,5% av månadssatsen for ein einsleg. (Tal deleleg på 5.)

· Barn :
2,2% av månadssatsen for aktuell aldersgruppe. (Tal deleleg på 5.)

Nødhjelpssatsen kan nyttast når ein har sikra seg at søkjaren har/får dekka naudsynte kostnader til klede, helse, hygiene m.v. på anna vis t.d. gjennom trygdeytingar eller sosialhjelp.

Søknad om nødhjelp skal handsamast snarast råd og seinast innan tre dagar. 

BUKOSTNADER:
Som bukostnader reknast:

Dokumenterte utgifter til husleige, renter og avdrag på bustadlån, straum og brensel, hus- og innbuforsikring, kommunale avgifter og naudsynte utgifter til veg t.d. brøyting.

Dersom dei samla bukostnadene er spesielt høge, skal det vurderast om det skal setjast vilkår om at søkjaren skal finne ein annan plass og bu.

Avdrag på bustadlån vert i regelen ikkje gjeve, men kan i einskilde høve gjevast som lån med pant i bustad. Kommunen dekkjer tinglysingsgebyr. 

INNTEKT:
Som inntekt reknast:

- Løn, pensjon, introduksjonsstønad og liknande minus skattetrekk og bidragstrekk. 

              Søkjaren pliktar å ha eit reelt skatte- og bidragstrekk samt freiste å få sett ned trekka.


- Barnetrygd, barnebidrag, eingongsstønad v/fødsel, kontantstøtte og liknande.


- Bustønad, og framleigeinntekt.


- Andre inntekter, t.d. feriepengar, attendebetalt skatt m.v.

  (Grunn- og hjelpestønad reknast ikkje som inntekt.) 

UTGIFTER
Som naudsynte utgifter kan sosialtenesten i tillegg til bukostnader og bidragstrekk godkjenne utgifter til barnehage eller dokumenterte utgifter til dagmamma.

Sosialtenesten kan, når særskilde grunnar talar for det godkjenne utgifter til:

· ekstra lang arbeidsreise 

· spesiell trong for å deltaka i fritidsaktivitetar 

· ekstra utgifter til klede og mat som fylgje av sjukdom eller funksjonshemming

· utgifter til naudsynt medisin

· eigedel og transportutgifter ved behandling

· ekstra naudsynte utgifter til telefon 

· naudsynt og konserverande tannbehandling etter søknad med spesifisert behandlings- og kostnadsoverslag. 

Søkjaren pliktar å søkje dei trygdeytingane vedkomande kan ha krav på. 

GARANTI FOR DEPOSITUM:
Sosialtenesten kan i einskilde høve gi garanti for depositum til utleigar. Ved eventuell utbetaling av depositumet vert midlane gjeve som lån. 

STØNAD TIL ANDRE FØREMÅL:
Søknad om hjelp til andre føremål, t.d. telefon, hushaldsmaskinar, briller, og etablering vil bli vurdert og handsama ut frå søkjar sin samla situasjon. 

EKSTRA STØNAD I SAMBAND MED SPESIELLE HØGTIDER 

(JOL, KONFIRMASJON MV.):
Sosialtenesta kan i samband med spesielle høgtider i familien løyve ekstra stønad.

Ekstra stønad til jol vert utbetalt etter fylgjande satsar:

· 1 einsleg / husstanden sitt fyrste medlem: 25% av månadssatsen for ein einsleg. (Tal deleleg på 10.)

· For andre medlemmer av husstanden (ektefelle/sambuar og barn): 15% av månadssatsen for ein einsleg. (Tal deleleg på 10.)

Eventuell stønad til andre høgtider vert handsama individuelt.

GJELD:

Sosialstønad skal ikkje dekke gjeld.

LÅN:
Sosialstønad skal berre unntaksvis gjevast som lån. 

JUSTERING AV SATSAR:
Satsane justerast av sosialleiar etter gjeldande Statlege rettleiande satsar for økonomisk sosialhjelp og folketrygdas grunnbeløp.

